RELACION
PER

PROJEKTLIGJIN “PER RININE”

I. QELLIMI I PROJEKTLIGJIT DHE OBJEKTIVAT QE SYNOHEN TE
ARRIHEN

Projektligji ka si qéllim pércaktimin e veprimtarive, t€ mekanizmave dhe té
autoriteteve pérgjegjése pér mbrojtjen dhe promovimin e té drejtave t€ t&€ rinjve.
Kushtetuta e Republikés s¢ Shqipéris€é parashikon mbrojtje t€ veganté pér fémijét e
té rinjté. N¢é kété kuadér, ky projektligj kontribuon né realizimin e kétij parashikimi
dhe realizimin e objektivave socialé.

Projektligji synon plotésimin e kuadrit ligjor ekzistues qé ndikon tek té rinjté si edhe
rritjen e pjes€émartjes té t€ rinjve né proceset politikébérése dhe vendimmarrése.

Programi politik i Ké&shillit t&¢ Ministrave parashikon zhvillimin e politikave rinore
mé géllim pérmirésimin e cilésis€ s€ jetés té té rinjve pérmes disa aktiviteteve. N&é
kété kuadér, ky projektligy 1 shérben pérmirésimit té€ legjislacionit, rritjes sé
aktivizimit dhe pjesémarrjes té t€ rinjve dhe vendosjes sé standardeve pér
infrastrukturén né shérbim té€ té rinjve, duke prezantuar standardin e hapésirave rinore
té sigurta.

Népérmjet kétij projektligji synohet pércaktimi i rolit dhe i1 pérgjegjésive té
institucioneve publike n€ nivel gendror dhe vendor né fushén e mbrojtjes dhe té
fuqizimit t€ té rinjve, duke propozuar edhe ngritjen e strukturave té reja né€ nivel
bashkie, t€ dedikuara pér adresimin e ¢€shtjeve té té rinjve. Né kuadér t€ trajtimit té
té gjithé aktoréve publiké e jopubliké, si aktoré me rol shumé té réndésishém pér
adresimin e ¢€shtjeve té t€ rinjve projektligji sjell konceptin e rrjetit rinor, pjesé e té
cilit jan€ jo vetém institucionet e organizatat, por edhe t€ rinjt€ individé.
Bashképunimi 1 tyre €shté projektuar t€ realizohet né€pérmjet ndérveprimit aktiv,
sistematik, transparent, t€ vazhdueshém dhe afatgjaté.

II. VLERESIMI I PROJEKTLIGJIT NE RAPORT ME PROGRAMIN
POLITIK TE KESHILLIT TE MINISTRAVE, ME PROGRAMIN
ANALITIK TE AKTEVE DHE DOKUMENTE TE TJERA POLITIKE

Ky projektligj éshté né pérputhje t€ plot€é me programin politik t€ Késhillit té
Ministrave, kuadrin ligjor né fuqi q€ adreson aspekte t€ caktuara t€ mbrojtjes,
pérfshirjes dhe fuqizimit t€ té rinjve dhe mundéson ushtrimin efektiv té pérgjegjésisé
sé€ strukturave pérgjegjése.



I1l. ARGUMENTIMI I PROJEKTLIGJIT LIDHUR ME PERPARESITE,
PROBLEMATIKAT, EFEKTET E PRITSHME

Ky projektligj ka pérparési n€ drejtimet e méposhtme:

e Pérfaqgéson njé akt ligjor t&€ posac€m pér mbrojtjen dhe promovimin e té
drejtave té té€ rinjve.

e Prezanton mekanizmat e fuqizimit t€ t€ rinjve dhe t€ realizimit t€ pjesémarrjes
sé tyre n€ proceset politikébérése dhe vendimmarrése, duke rritur pjesémarrjen
e té rinjve.

e Pé&rcakton veprimtarité té cilat nxisin aktivizimin e té rinjve dhe mbéshteten
nga shteti.

e Prezanton konceptin e hapésirave rinore t€ sigurta q€ éshté né fakt standardi qé

duhet pérmbushur né hapésirat ku té rinjté mblidhen, angazhohen né veprimtari
q€ 1 pérshtaten nevojave té tyre t€ shuméllojshme, marrin pjesé né procese
vendimmarrése dhe shprehin mendimet e tyre.
Hapésirat rinore t€ sigurta pérfshijné hapésirat qytetare qé 1 japin mundési té
rinjve t€ angazhohen né céshtjet e geverisjes, hapésirat publike qé 1 japin
mundési t€ rinjve t€ marrin pjesé€ né veprimtari sportive, kulturore e argétuese
né komunitet, hapésirat digjitale g€ 1 ndihmojné t€ rinjt€ t&€ ndérveprojné
virtualisht me té rinj t€ tjeré brenda e jashté vendit, si dhe hapésira fizike té
projektuara dhe té planifikuara pér té plotésuar nevojat e shuméllojshme té té
rinjve né pérgjithési, e sidomos té atyre nga grupet vulnerabél ose té
margjinalizuar. Ky koncept ka pérafruar konceptin e Késhillit t€ Evropés pér
hapésirat rinore.

e Prezanton dhe rregullon konceptet e “edukimit joformal pér t€ rinjt€” dhe
réndésiné e tij, konceptin e “punés rinore” dhe “punonjésit rinoré” me qéllim
vendosjen e disa kritereve bazé€ pér profesionistét g€ do t€ punojné me té rinjté.

e Pé&rcakton rolin dhe pérgjegjésité e autoriteteve pérgjegjése, duke ofruar njé
list€ t€ detajuar t€ detyrave té institucioneve dhe strukturave né nivel gendror
dhe vendor, qé brenda fushés sé vet té veprimtarisé€ ushtrojné pérgjegjési né
fushén e mbrojtjes e té fuqizimit té té rinjve. Lista e pérgjegjésive parashikon
angazhime, pérgjegjési e detyra konkrete pér kéto institucione né mbéshtetje
té mirégenies e zhvillimit té€ potencialit t€ t€ rinjve.

e Mundéson krijimin e bazés ligjore pér dy struktura konsultative, Késhillit
Kombétar t€ Rinis€é dhe késhillit vendor t€ rinis€, q€ do t€ operojné né€ nivel
kombétar dhe vendor dhe do té marrin pjesé né hartimin e zhvillimin e
politikave dhe veprimtarive n€ fushén e rinisé.

e Prezanton institucionin pérgjegjés pér rining, q€¢ do té€ keté njé rol té
réndésishém né ngritjen e kapaciteteve té€ njésive dhe strukturave qé€ merren
me té rinjté, n€ nivel gendror dhe vendor, publike e private.

e Rregullon kriteret e organizatave rinore dhe organizatave pér té rinjté, si dhe
organizatés kombétare pérfagésuese rinore, e cila do t€ jeté njé organizaté
mémé dhe njési reference pér konsultimin e té gjitha politikave, t€ cilat
ndikojné tek té rinjté.



Neépérmjet kritereve té propozuara synohet rritja e aktivizimit rinor dhe rritja e
bashkéveprimit ndérmjet organizatave rinore e organizatave pér té rinjté, me
gé€llim bashkimin e njohurive e t€ potencialeve si dhe krijimin e sinergjive pér
arritjen e qéllimeve té pérbashkéta. Kéto subjekte do t€ mbéshteten me
financime nga buxheti i shtetit dhe buxhetet vendore. Projektligji parashikon
edhe krijimin e personave juridiké nga njésité e vetéqeverisjes vendore, t€ cilat
mé pas mund t€ marrin pjes€ né thirrjet e hapura pér projektet rinore dhe
aplikojné pér mbéshtetje nga projektet kombétare e ndérkombétare.

e Parashikon burimet e financimit t€ politikave, programeve dhe veprimtarive
rinore duke theksuar kontributin e buxheteve vendore né kété drejtim krahas
planifikimeve e parashikimeve té buxhetit t€ shtetit. Njékohésisht parashikon
edhe burime té tjera té ligjshme financimi, si t€ ardhurat e gjeneruara nga
veprimtaria e organizatave rinore, donacionet, sponsorizimet, programet
evropiane etj.

e Né kuadér t& financimit, projektligji parashikon financimin dhe
bashkéfinancimin dhe parashikon ményrat e financimit dhe zérat konkreté té
financimit.

e Rregullon bazén e té€ dhénave pér rinin€, pé€rmbajtjen e qéllimin e saj pér té
siguruar informacion té pérditésuar pér situatén e nevojat e t€ rinjve, né
mbéshtetje edhe té€ planifikimit, mbikéqyrjes dhe vlerésimit t€ ndikimit té
politikave rinore né€ nivel gendror dhe vendor. Né kété drejtim, baza e té
dhénave pérmban jo vetém informacion pér organizatat rinore dhe organizatat
pér té rinjté, organizatat e tjera q€ ushtrojné veprimtari n€ fushén e mbrojtjes
té fuqizimit t€ t€ rinjve, por edhe informacion pér politikat kombétare e
ndérkombétare, mundésité e financimit t€ projekteve dhe studime, analiza e
informacione té tjera me interes pér té rinjteé.

Efekti 1 pritshém 1 kétij projektligji €shté pérmiré€simi 1 situatés té té rinjve né té gjithé

vendin.

IV.VLERESIMI 1 LIGJSHMERISE, KUSHTETUTSHMERISE DHE
HARMONIZIMI ME LEGJISLACIONIN NE FUQI VENDAS E
NDERKOMBETAR

Ky projektligj éshté hartuar né€ zbatim t€ neneve 78 dhe 83, pika 1, t&€ Kushtetutés.

V. VLERESIMI 1 SHKALLES SE PERAFRIMIT ME ACQUIS
COMMUNAUTAIRE (PER PROJEKTAKTET NORMATIVE)

Ky projektligj nuk synon pérafrimin me acquis té BE-sé.

V1. PERMBLEDHJE SHPJEGUESE E PERMBAJTJES SE
PROJEKTLIGJIT



Projektligji “Pér rininé” pérbéhet, gjithsej, nga 20 nene.

Né nenin 1 parashikohet se ky projektligj ka pér qéllim pércaktimin e veprimtarive,
té€ mekanizmave dhe té autoriteteve pérgjegjése pér mbrojtjen e promovimin ¢ té
drejtave t€ t€ rinjve né Republikén e Shqipérisé e t€ t€ rinjve shqiptaré né diasporé
dhe financimin e veprimtarive rinore, né kuadér té sé drejtés té t€ rinjve pér mbrojtje
té vecanté nga shteti.

Ministria pérgjegjése pér rinin€ luan rol kryesor né€ zhvillimin, koordinimin dhe
rishikimin e politikave rinore dhe, nisur nga réndésia ¢ pérmirésimit té legjislacionit
né kété fushé dhe nga nevojat e identifikuara nga konsultimet me organizatat rinore,
&shté e vlerésuar si e domosdoshme pérgatitja dhe miratimi i njé ligji pér rininé. Kjo
ndérhyrje n€ kuadrin ligjor nga ana e geverisé shqiptare do t€ sjellé fuqizimin e
sektorit t€ rinis€ dhe krijimit t€ kushteve pér adresimin e nevojave dhe interesave té
té rinjve.

Projektligji synon mbrojtjen e té€ drejtave t€ té€ rinjve né ményré gjithépérfshirése;
pércaktimin e funksioneve dhe té kompetencave t€ institucioneve gendrore e vendore
publike, si dhe rolit t€ organizatave, q€ ushtrojn€ veprimtari né¢ fushén e rinisé; si dhe
krijimin e kushteve t€ nevojshme pér aktivizimin, pjesémarrjen dhe mbéshtetjen e té
rinjve pér pérmbushjen e potencialit té tyre né interes té€ shoqéris€. Projektligji do té
pérmiré€sojé zhvillimin dhe zbatimin e politikés kombétare pér rininé.

Né nenin 2 jepen pérkufizimet pér disa terma t€ pérdorur, duke propozuar dhe
pérkufizimin pér termin “i ri/e re”. Ky term na lejon t€ pérkufizojmé targetgrupin qé
do té€ jeté pérfituesi kryesor 1 kétij ligji si dhe na mundéson té realizojmé mbledhjen,
analizimin, publikimin dhe pérdité€simin e t€ dhénave periodike, né€ lidhje me situatén
e té rinjve né territorin € Republikés s€ Shqipéris€. N& kété projektligj, propozohen
té paraqiten edhe terma t€ rinj, t€ cilét sigurojné harmonizimin e politikave rinore me
politikat e zbatuara nga Bashkimi Evropian, Késhilli 1 Evropés, Organizata e
Kombeve t€ Bashkuara dhe institucione té tjera ndérkombétare.

Né projektligj trajtohen termat, né kuptim té kétij ligji:

a) “Dialog i strukturuar”, dialogu i hapur, transparent, afatgjaté, i vazhdueshém
dhe sistematik mes t€ rinjve e organizatave rinore dhe organizatave pér té
rinjté, si dhe institucioneve né nivel gendror e vendor, ¢ mbulojné ¢éshtje t&
lidhura me t€ rinjté.

b) “Edukimi joformal pér té rinjté”, ¢do veprimtari e organizuar dhe e pérshtatur
pér té rinjté jashté sistemit formal t€ arsimit, 1 bazuar né nevojat dhe interesat
e t€ rinjve, parimet e vullnetarizmit dhe pjesémarrjes aktive té té rinjve né
proceset e t€ nxénit népérmjet té cilit fitojné kompetenca t€ nevojshme pér
zhvillimin e potencialit personal, pjesémarrjes aktive né€ shoqéri dhe aksesit né
tregun € punés.

c) “Hapésira rinore e sigurt”, standardi q€ duhet pérmbushur né€ hapésirat ku té
rinjt€ mblidhen, angazhohen n€ veprimtari g€ i pérshtaten nevojave té tyre té



shuméllojshme, marrin pjes€ né procese vendimmarrése dhe shprehin
mendimet e tyre. Hapésirat rinore té sigurta pérfshijné hapésirat qytetare q¢ 1
japin mundési t€ rinjve t€ angazhohen né ¢éshtjet e geverisjes dhe té marrin
pjes€ né€ veprimtari sportive, kulturore e argétuese né komunitet, hapésirat
digjitale g€ 1 ndihmojné t€ rinjté€ t& nd€érveprojné virtualisht me té rinj t& tjeré
brenda e jashté vendit dhe hapésira fizike t€ projektuara dhe t€ planifikuara pér
té plotésuar nevojat e shuméllojshme t€ t€ rinjve né€ pérgjithési e sidomos t&
atyre nga grupet vulnerabél ose t€ margjinalizuara.

¢) “Infrastrukturé rinore”, njé hapésiré fizike, toké, ndértesé apo pjesé ndértese e
projektuar dhe planifikuar veganérisht pér té rinjt€ dhe veprimtarité€ rinore.

d) “Politik€ rinore”, veprimtaria e qé€llimshme dhe e géndrueshme
gjithépérfshirése e ndérmarré nga ana e pushtetit gendror e vendor,
organizatave rinore dhe shoqérive, qé synojné krijimin e kushteve té favorshme
pér zhvillimin personal té t€ rinjve dhe pér pjesémarrjen e tyre né€ jetén publike,
sociale, ekonomike dhe kulturore, né nivel vendor dhe kombétar, népérmjet
veprimtarive qé€ inkurajojné€ zhvillimin e t€ rinjve né vend.

dh) “Punonjés rinor”, personi i pérgatitur, q¢€ ka kryer trajnime té veganta dhe/ose
ka eksperiencé profesionale pér t€ punuar me té€ rinjté dhe zbatuar veprimtari
rinore.

e) “Subjekt i politikave rinore”, ¢do organ, institucion dhe strukturé, n€ nivel
gendror e vendor, q€ brenda fushés s€ vet t€ veprimtaris€ ushtron pérgjegjési
g€ prekin t€ rinjté dhe harton politika rinore, si dhe aktoré t€ tjeré qé marrin
pjesé né procesin e hartimit e zbatimit t€ politikave rinore.

¢) “Subsidiaritet”, parimi i Kkryerjes sé funksioneve dhe ushtrimit t&é
kompetencave né€ njé nivel geverisjeje sa mé prané té rinjve.

f) “Té rinj”, personat g€ kané mbushur moshén 15 vje¢ deri né 29 vjeg.
Pércaktimi 1 kétij segmenti moshor &éshté realizuar duke marré parasysh
studimet e deritanishme nga Eurostat, ku né Bashkimin Evropian (BE) “té rinj”
jané pérkufizuar individé té moshés 15-29 vje¢. I jemi referuar, gjithashtu,
rezultateve té kérkimeve té kryera pérgjaté procesit konsultativ, né kuadér té
hartimit té kétij projektligji, si anketimi on-line pérmes mekanizmit té
UNICEF, 1 quajtur “U Report”, apo dhe intervistave me t€ rinj né mbaré
Shqipérin€. Sé fundi, po ashtu dhe studimet e INSTAT-it pércaktojné si “té
rinj” individét nga mosha 15 — 29 vjeg.

g) “Organizatat rinore”, persona juridiké jofitimprurés, qé kané pér qéllim
pérfagésimin, mbrojtjen dhe zhvillimin e interesave té t€ rinjve né ményré
gjithépérfshirése.

gj) “Organizatat pér té rinjté€”, persona juridiké jofitimprurés, qé né fushén e
veprimtarisé sé tyre kané pér géllim edhe mbrojtjen e zhvillimin e interesave
té té rinjve.

Né€ nenin 3 t€ projektligjit parashtrohen parimet kryesore té€ mbéshtetjes dhe té
fuqizimit t€ té rinjve, duke parashikuar kéto parime:

a) Respektimin e té drejtave té t€ rinjve dhe mbéshtetjes me qéllim fuqizimin e



tyre;

b) Barazin€ né té drejta e mundési;

c) Mosdiskriminimin;

¢) Garantimin e pjesémarrjes té t€ rinjve né proceset politikébérése dhe
vendimmarrése né fushat e arsimit, kérkimit shkencor, politikave financiare,
punésimit, vullnetarizmit, mbrojtjes e pérfshirjes sociale, shéndetésisE,
kulturés, sportit, mjedisit, turizmit, drejtésisé, punéve té brendshme e té
jashtme, integrimit dhe t€ mbrojtjes;

d) Liriné e organizimit, iniciativave rinore dhe té vetéqeverisjes s€ organizatave;

dh) Subsidiaritetin.

N¢€ nenin 4 propozohet t€ prezantohet koncepti 1 rrjetit rinor. Rrjeti rinor pérfshin té
gjith€ strukturén e rinis€ n€ Republikén e Shqipérisé, e cila pérbéhet nga institucionet
dhe organizmat, né nivel gendror e vendor, q€ brenda fushés sé vet t€ veprimtarisé
ushtrojné pérgjegjési né fushén e t€ drejtave e t&€ mbrojtjes té t& rinjve, organizatat
rinore dhe organizatat pér t€ rinjté, q€ veprojné né nivel gendror dhe vendor. Ky rrjet
ka rol konceptual dhe jo institucional, duke siguruar késhtu bashk&veprimin né
sinergji t€ t& gjitha institucioneve dhe organizmave né€ pérbérje t€ tij. Funksioni i
secilit institucion apo organizém pércaktohet nga Ky projektligj, aktet nénligjore né
zbatim té tij dhe legjislacioni tjetér n€ fuqi, g€ normon ¢éshtje t€ caktuara g€ lidhen
me té rinjté.

Né€ nenin 5 té€ projektligjit parashikohen kompetencat e ministrisé pérgjegjése pér
rinin€, e cila do t€ keté rolin kryesor né hartimin, koordinimin, menaxhimin dhe
monitorimin e zbatueshmérisé sé kétij ligji. Pér aktivitete né t€ cilat ministria
pérgjegjése pér rinin€ do té jeté partner kryesor, monitorimi do t€ kryhet direkt nga
strukturat pérkatése té saj. Pér aktivitetet n€ t€ cilat kjo ministri €shté partnere
mbéshtetése, monitorimi do t€ béhet n€ ményré indirekte pérmes vizitave né terren,
mbledhjes té t&€ dhénave nga partnerét dhe raportimeve pérkatése.

Oé&r ministriné pérgjegjése pér rininé propozihet té keté kompetencat e méposhtme:

a) Harton dhe propozon politikat dhe veprimtarité pér rininé;
b) Planifikon buxhetin pér financimin e veprimtarive né fushén e rinis¢;
c) Harton dhe publikon raportet e vlerésimit mbi situatén e té rinjve;
¢) Monitoron zbatimin e politikave si dhe veprimtarive rinore;
d) Miraton standardet pér ndértimin e hapésirave té sigurta dhe té
aksesueshme pér té rinjté;
dh) Pérfagéson Republikén e Shqipérisé né nivelet dhe organizmat
ndérkombétaré pér céshtjet e rinisé;
e) Pérmbush detyrimet e anétarésimit dhe bashkérendon pjesémarrjen né
programe e projekte ndérkombétare n€ fushén e rinisé;
¢) Bashképunon me njésité e vetéqeverisjes vendore pér politikat, projektet e
programet né fushén e rinisé.



Né nenin 6 parashikohen kompetencat e institucioneve té tjera gendrore, q€ brenda
fushés s€ veprimtarisé sé tyre shtetérore, népérmjet strukturave té tyre politikébérése,
kané pér detyré:

a) té hartojné politika sektoriale, aktet ligjore e nénligjore t€ nevojshme pér té
drejtat e té rinjve, si dhe té kontribuojné né€ hartimin e politikave dhe té
programeve ndérsektoriale, duke siguruar edhe marrjen e mendimit té té
rinjve;

b) t€ parashikojné né planet vjetore apo shumévjecare buxhetore fondet e
nevojshme pér pérmbushjen progresive té t€ drejtave té t€ rinjve;

Cc) té bashképunojné me institucionet pérkatése pér t€ siguruar mbrojtjen e t&
drejtave té té rinjve.

N¢€ nenin 7 parashikohen kompetencat e njésive té vetégeverisjes vendore, t€ cilat do
té kené kryesisht ndikime t€ drejtpérdrejta tek té rinjté. Né pérputhje me funksionet e
tyre dhe n€ harmoni me ligjin nr.139/2015, “Pér vetéqgeverisjen vendore”, kéto
institucione do té hartojn€ dhe do t& zbatojné politikat né fushén e rinisé.

Né vecanti, pér bashkité propozohet q&, né pérputhje me misionin e tyre, té jené
pérgjegjése pér:

a) pasqyrimin dhe respektimin e té drejtave té té rinjve duke pé&rcaktuar
objektivat dhe prioritetet, si dhe t€ garantojé zbatimin e tyre;

b) krijimin e késhillit vendor té rinisé;

c) organizimin dhe koordinimin e veprimtarive qé synojné arritjen e objektivave
vendoré né fushén e mbrojtjes dhe fuqizimit t& té rinjve;

¢) organizimin dhe ofrimin e shérbimeve pér t&€ mbéshtetur mirégenien dhe
zhvillimin e té rinjve;

d) nxitjen e vullnetarizmit té té rinjve dhe edukimin joformal té tyre;

dh) financimin pér krijimin dhe zhvillimin e infrastrukturés rinore dhe té

hapésirave rinore té sigurta;

e) krijimin e strukturave administrative pér ¢éshtjet e rinisé;

¢) parashikimin, né buxhetet e tyre, t&€ fondeve pér realizimin progresiv té té
drejtave t€ t€ rinjve pér zhvillimin e projekteve, programeve dhe veprimtarive
rinore;

f) mbledhjen, analizimin dhe raportimin e t€ dhénave, né bashképunim me
institucionet e tjera, pér situatén e t€ drejtave té t€ rinjve né territorin e tyre.

Njésité e vetégeverisjes vendore mund té aplikojné pér t’u mbéshtetur nga programet
kombétare dhe ndérkombétare pér rinin€, né pérputhje me kété ligj dhe aktet
nénligjore né fuqi.

Njésit€é e vetéqeverisjes vendore bashképunojné me organizatat pér t€ rinjté e
organizatat rinore shqiptare n€ diasporé pér t&€ mbajtur komunikimin me té rinjté
shqiptaré q€ jan€ larguar nga vendi pér arsye studimesh ose té tjera, me géllim
angazhimin né aktivitetet q€ zhvillohen né Republikén e Shqipérisé.



Né nenin 8 té€ projektligjit parashikohen forma dhe funksionet e institucionit
pérgjegj€s pér rininé.

Deri né miratimin e kétij projektligji, institucioni pérgjegjés né nivel qendror pér
zbatimin e politikave dhe t€ programeve t€ hartuara nga ministria pérgjegjése pér
politikat dhe ¢éshtjet rinore éshté Shérbimi Kombétar pér Rininé, i cili éshté krijuar
dhe funksionon né bazé té vendimit nr.377, daté 11.6.2014, té Késhillit t& Ministrave.
Sipas ndryshimeve t€ parashikuara né kété projektligj, sa 1 takon formés dhe
funksioneve pér kété institucion gendror, Shérbimi Kombétar pér Rininé do té
riorganizohet.

Institucioni pérgjegjés pér rinin€ do té jeté person juridik publik buxhetor, né€ varési
té ministrit pérgjegj€s pér rinin€, q€ financohet nga buxheti 1 shtetit dhe burime té
tjera t€ ligjshme dhe ushtron veprimtarin€é né té gjithé territorin e Republikés sé
Shqipérisé.

Institucioni pérgjegjés pér rininé propozohet té kryej€ kéto funksione:

a) Zbaton politikat dhe programet pér té rinjté;

b) Organizon, administron, financon, koordinon dhe monitoron programet dhe
projektet rinore;

c) Bashképunon me organizma, institucione, donatoré dhe subjekte té tjera,
vendase e té huaja, pér prezantimin dhe zbatimin e politikave, programeve
dhe veprimtarive rinore;

¢) Mbéshtet ngritjen e kapaciteteve té€ njésive dhe strukturave né nivel gendror
dhe vendor;

d) Krijon dhe mirémban bazén e aksesueshme t€ t€ dhénave pér rininé;

dh) Siguron financime, népérmjet aplikimit né projekte kombétare dhe
ndérkombétare, t€ cilat 1 trashégon né vitet pasardhése buxhetore.

Vecanérisht, kétij institucioni gendror ndér té tjera i shtohet njé funksion me réndési
t€ veganté, si¢ €shté financimi i programeve dhe i projekteve rinore, té parashikuara
né shkronjén “b”, té€ kétij neni.

Meényra e krijimit, organizimit dhe funksionimit t€ institucionit pérgjegjés pér rininé
propozohet t&€ miratohet me vendim té Késhillit t€ Ministrave.

N¢ nenin 9 propozohet ngritja e Késhillit Kombétar té Rinisé. Projektligji mundéson
krijimin e baz€s ligjore pér kété strukturé konsultative, qé do té operojé né nivel
kombétar. Ky Késhill do t€ marré pjes€ né hartimin dhe zhvillimin e politikave e
veprimtarive né fushén e rinisé.

Késhilli Kombétar 1 Rinis€ propozohet té€ jeté organ késhillimor g€ krijohet dhe
funksionon prané ministrit pérgjegjés pér rinin€. Keéshilli Kombétar 1 Rinisé
propozohet t€ kryesohet nga ministri pérgjegjés pér rinin€ dhe pérbéhet nga 14

anétare.

Propozohet qé pérbérja, ményra e pérzgjedhjes s€ anétaréve, organizimi dhe
funksionimi 1 K&shillit Kombétar té Rinisé€ t€ pércaktohen me vendim té€ Késhillit t&
Ministrave.

Né nenin 10 propozohet ngritja e késhillit vendor té rinisé. Projektligji mundéson
krijimin e bazés ligjore pér kété strukturé konsultative, qé do té operojé né nivel
vendor.

Késhilli vendor i rinis€ propozohet t&€ jeté organ késhillimor, qé krijohet dhe
funksionon prané kryetarit té bashkisé, me géllim konsultimin e planeve vendore,
monitorimin e planeve e politikave rinore né nivel vendor dhe propozimin e nismave
q€ 1 pérshtaten nevojave té t€ rinjve né territorin ku ata veprojné.

Ke&shilli vendor i rinis€ propozohet té kryesohet nga kryetari i bashkisé dhe pérbéhet
nga t€ paktén 4 anétar€, me pérfaqési t€ barabarté nga strukturat rinore, publike dhe
jopublike, g€ veprojné né nivel vendor.

Ky késhill do t&€ kryesohet nga Kryetari i bashkisé, duke ndjekur t& njéjtén linjé,
sikurse edhe struktura e K&shillit Kombétar t€ Rinisé. Numri i anétarésis€ nuk éshté
pércaktuar pérfundimisht, pasi varion sipas madhésis€ s€é c¢do strukture té
vetégeverisjes vendore. Pércaktimi 1 vetém &éshté q€ ky numér té€ jeté tek, pér t€ mos
hasur pengesa né votim.

Kriteret dhe procedurat e pérzgjedhjes sé anétaréve té késhillit rinor vendor
propozohet t€ miratohen me vendim té ké&shillit bashkiak referuar kritereve dhe
procedurave té miratuara nga Késhilli i Ministrave pér Késhillin Kombétar t€ Rinisg.

Né nenin 11 propozohet forma dhe kriteret pér organizatat rinore. Organizatat rinore
propozohet t€ jené persona juridiké jofitimprurés, qé krijohen, riorganizohen apo
transformohen dhe funksionojné né bazé té Kodit Civil t€ Republikés sé Shqipérisé
dhe legjislacionit pér organizatat jofitimprurése. Propozohet qé njé organizaté té
konsiderohet si organizaté rinore né kuptimin e kétij projektligji, nése ka né statut, si
objekt t€ veprimtarisé€ s€ saj, aktivitete dhe veprimtari rinore dhe ku t€ paktén 70 % e
anétaréve té saj jané té rinj.

Pércaktimi 1 kushtit, ku té€ paktén 70% e anétaréve t€ organizatave rinore t€ jené té
rinj €shté realizuar me géllim nxitjen e t& rinjve pér t’u béré pjesé e kétyre subjekteve,
pér té€ rritur kapacitetet e tyre dhe pér té fituar eksperiencé né fushén e edukimit
joformal. Gjithashtu, nuk diskriminohen as aktivistét e hershém, pjesé e kétyre
subjekteve, té cilét mund té vijojn€ veprimtariné€ né to, edhe pasi tejkalojné€ segmentin
moshor, qé pércakton targetin “i ri/e re”, me qéllim pér t€ pérfituar nga eksperienca
dhe njohurité e tyre n€ fushén e rinisé.

Merren né konsideraté subjektet juridike me anétar€si, bazuar né parimin e
kolektivizmit, qé nxit bashképunimin ndérmjet anétaréve duke vendosur interesin e



pérgjithsh€ém mbi interesin vetjak, gjithashtu, duke ndihmuar njéri—tjetrin, pér t&
kryer bashkérisht ¢do puné dhe veprimtari. Késhtu, té rinjté do t&€ grupohen ose do t’1
atashohen organizatave rinore, pér t€ véné né€ zbatim ideté e tyre.

Zhvillimi 1 organizatave rinore parashikohet té inkurajohet dhe t€ mbéshtetet nga
programet ¢ projektet vendore, kombétare dhe ndérkombétare. Regjistrimi si
organizat€ rinore né bazén e t€ dhénave pér rining, sipas nenit 18 té kétij projektligji,
béhet me kérkesé té€ organizatés.

Propozohet gé organizatat rinore t€ mund té pérfitojné financime nga organet e
pushtetit gendror, népérmjet fondit grant t&€ dedikuar pér rininé, nga njésité e
vetégeverisjes vendore, si dhe nga burime té tjera té ligjshme.

N¢ nenin 12 propozohet forma dhe kriteret pér organizatat pér té rinjt€. Ato jané
persona juridiké jofitimprurés, qé€ krijohen, organizohen apo transformohen dhe
funksionojné né bazé té Kodit Civil t&€ Republikés s¢ Shqipérisé dhe t& legjislacionit
né fuqi pér organizatat jofitimprurése. Q€llimi dhe fusha e veprimtarisé sé
organizatave pér té rinjté fokusohet tek té rinjt€ dhe pér nj€ periudhé prej té paktén 3
vitesh kéto organizata duhet t€ kené zbatuar né ményré té€ vazhduar projekte e
programe me impakt tek té rinjté.

Propozohet gé organizatat pér t€ rinjté t€ mund té pérfitojné€ financime nga organet ¢
pushtetit gendror, népérmjet fondit t€ dedikuar pér rininé, nga njésité e vetéqeverisjes
vendore, si dhe nga burime té€ tjera té ligjshme.

Regjistrimi si organizaté pér t€ rinjt€ né bazén e t€ dhénave pér rininé, sipas nenit 18
té kétij ligji, béhet me kérkesé té organizatés.

Né nenin 13 propozohet forma dhe kriteret pér Organizatén Kombétare Pérfagésuese
Rinore. Organizata Kombétare Pérfagésuese Rinore propozohet té jeté njé organizaté
q¢€ themelohet, organizohet dhe funksionon né zbatim té Kodit Civil t€ Republikés sé
Shqipéris€ dhe té legjislacionit pér organizatat jofitimprurése dhe e ushtron
veprimtarin€ né pérputhje me statutin e miratuar pérpara kérkesés pér regjistrim, nga
ministri pérgjegjés pér rininé. Nése ministri pérgjegjés nuk e miraton paraprakisht
statutin brenda 60 (gjashtédhjeté) dit€ve nga data e depozitimit, statuti propozohet té
konsiderohet 1 miratuar n€ heshtje.

Eshté propozuar gé té drejtén pér té themeluar Organizatén Kombétare Pérfagésuese
Rinore ta kené jo mé pak se 30 organizata rinore dhe/ose pér té rinjté me té paktén
1 000 anétaré, qé ushtrojné veprimtariné né nj€ territor prej t€ paktén 70% té bashkive
té vendit. Organizatat rinore dhe organizatat pér t€ rinjt€, themeluese dhe anétare,
pranojné qéllimin, fushén e veprimtaris€ dhe pércaktimet e tjera t€ késaj organizate
té rregulluara né statutin e saj.

Sipas kétyre kritereve t€ parashikuara né projektligj, argumentojmé se né kété
organizaté do t& aderojné organizatat rinore dhe organizatat pér t€ rinjté¢ dhe kjo
strukturé mémé do té luajé nj€ rol aktiv né€ zhvillimin e politikés publike té té rinjve.

Organizata Kombétare Pérfagésuese Rinore €shté strukturé operacionale né té gjithé
vendin, e cila do t€ luajé rol kryesor né koordinimin e veprimtaris€ mes organizatave
jofitimprurése t€ sektorit t€ rinis€. Ky subjekt do té kontribuojé né zhvillimin dhe
implementimin e politikave né€ fushén e rinis€, do t€ monitorojé punén e
institucioneve, n€ nivel gendror e vendor, si dhe punén e grupeve t€ tjera té interesit.
Gjithashtu, kjo organizaté do té pérfaqésojé Shqipérin€ né strukturat dhe veprimtarité
né€ nivel ndérkombétar.

Eshté propozuar qé ministria pérgjegjése pér rininé té njohé vetém njé Organizaté
Kombétare Pérfagésuese Rinore. Kjo do té€ jet€ nj€ strukturé mémé, ku mund té
anétarésohen té gjitha organizatat e tjera rinore dhe organizatat pér té rinjt€ né
Republikén e Shqipérisé, né pérputhje me rregullat dhe statutin e miratuar. Roli
kryesor i organizatés kombétare do té jeté pérfagésimi dhe advokimi kombétar e
ndérkombétar, ofrimi 1 mbéshtetjes dhe rritja e kapaciteteve pér organizatat e tjera
rinore dhe organizatat pér t€ rinjt€. Njohja e saj si Organizaté Kombétare
Pérfagésuese Rinore €shté propozuar té€ béhet me urdhér t€ ministrit pérgjegjés pér
rinin€, n€ bazé té kérkesés s€ veté organizatés dhe éshté e vlefshme pér 3 vite
kalendarike nga dita e njohjes, pérvegse kur organizata nuk plotéson kriteret né
ményré t€ vazhduar pérgjaté periudhés 3-vjecare, nuk i shérben misionit té€ saj ose
keqgpérdor pozitén.

N¢ rast se né t€ njéjtén kohé konkurron mé shumé se njé organizaté, qé plotéson
kriteret pér t€ marr€ statusin e Organizatés Kombétare Pérfagésuese Rinore, pérparési
do t’1 jepet organizatés q€ ka mé shumé anétaré. N¢é rast se organizatat konkurruese
kané t€ nj€jtin numér anétarésh, pérzgjedhja do té€ béhet me short.

Organizata Kombétare Pérfagésuese Rinore propozohet té€ financohet nga kontributi
1 anétaréve, nga organet e pushtetit gendror ose vendor, mbi bazé projektesh, si dhe
nga burime té tjera té ligjshme.

Neni 14 prezanton njé koncept pér “punén rinore” dhe “punonjésin rinor” duke
propozuar q¢ puné rinore t€ konsiderohet ¢do veprimtari e natyrés sociale, kulturore,
arsimore, mjedisore nga/me ose pér t€ rinjt€, né grupe ose individualisht, qé ka pér
gé€llim té€ motivojé dhe té€ mbéshtesé té€ rinjt€ duke kontribuar né€ zhvillimin e tyre
personal dhe social dhe né zhvillimin e shoqéris€ né pérgjithési.

Puna rinore realizohet népérmjet angazhimit dhe aktivizimit té t€ rinjve né veprimtari
q¢ reflektojn€ nevojat, interesat, ideté dhe eksperiencat e tyre. Népérmjet kétij procesi
té t€ nxénit joformal, té rinjté fitojn€ njohuri, aftési, vlera dhe géndrime, qé nevojiten
pér zhvillimin personal, integrimin social dhe qytetariné aktive.

Gjithashtu, propozohet t€ rregullohet pozita ¢ punonjésit rinor qé né kété projektligj
€shté parashikuar té€ jet€ personi g€ ofron shérbime késhillimi, informimi,
mbéshtetjeje dhe udhézime pér té rinjté, duke i ndihmuar ata t€ pérdorin maksimalisht
aftésité dhe mundésité e tyre né€ drejtim t€ zhvillimit t€ métejshém personal,

emocional, social dhe ekonomik. Puna e punonjésve rinoré propozohet té pérfshijé
¢do veprimtari né mbéshtetje t€ té rinjve, duke pérfshiré planifikimin dhe
menaxhimin e veprimtarive komunitare, edukative, informuese dhe ké&shilluese.
Punonjésit rinoré e ushtrojné veprimtaring e tyre prané organizatave rinore dhe pér té
rinjté, si dhe prané strukturave t€ tjera q€ ushtrojné€ veprimtari né fushén e rinisé.
Nuk ka njé pércaktim té sakté té kritereve lidhur me arsimimin, punésimin apo
eksperiencén, g€ duhet té ket€ njé individ pér t’u quajtur punonjés rinor, pasi
“punonjési rinor” mund té€ njihet si profesion, népérmjet akteve t€ posagme nénligjore
pér profesionet e rregulluara.

Miratimi 1 kétij projektligji propozon g€ si punonjés rinoré t€ merren né€ konsideraté
individét g€ kryejn€ puné rinore. Késhtu, mund t€ jené punonjésit né strukturat
administrative rinore n€ rang gendror ¢ vendor, pérfaqésues té organizatave rinore
dhe organizatave pér té rinj, trajnues né programet dhe projektet rinore et;.

Né nenin 15 pér realizimin e politikave, t¢ programeve dhe té projekteve rinore
propozohen burimet e financimit g€ jang, si mé poshté vijon:

a) Fondet grant nga buxheti i shtetit, i dedikuar pér rininé;
b) Buxhetet vendore;
c) T& ardhura té gjeneruara nga organizatat rinore;
¢) Donacionet;
d) Sponsorizimet;
dh) Burime té tjera t€ ligjshme.

Fondi grant nga buxheti 1 shtetit, 1 dedikuar pér rinin€, propozohet té pércaktohet né
buxhetin vjetor té€ shtetit pér ministrin€ pérgjegjése pér rinin€, ndérsa pérdorimi 1
fondeve publike nga buxheti 1 shtetit pér institucionet dhe organizatat rinore dhe pér
té rinjté t€ béhet né pérputhje me kushtet dhe géllimet e grantit té akorduar.

Kriteret dhe procedurat pér pérdorimin e fondit grant t€ dedikuar pér rinin€ nga
buxheti i shtetit pér politikat, programet dhe projektet rinore pércaktohet me vendim
té Késhillit t€¢ Ministrave.

Né nenin 16 propozohen veprimtarité, ményrat dhe zérat e financimit. Financimi dhe
bashkéfinancimi i politikave, programeve, projekteve e veprimtarive rinore
propozohet t€ planifikohet dhe té realizohet népérmjet fondit grant t€ dedikuar pér
rininé, lidhur me:

a) financimin e ndértimit apo té rikonstruksionit té objekteve publike dhe
infrastrukturés rinore;
b) financimin e projekteve té organizatave rinore ¢ pér té rinjté;

C) bashkéfinancimin pér pjes€marrje n€ programe ndérkombétare;

Gjithashtu, propozohet g€ fondi i projekteve pér zhvillimin dhe financimin e
objekteve e té€ infrastrukturés rinore shpérndahet mbi bazén e projekteve q€ paraqiten
nga subjektetet sipas kétij ligji.

Projektet e ndértimit apo t€ rikonstruksionit té€ objekteve publike dhe infrastrukturés
rinore paraqgiten dhe miratohen mbi bazén e procedurave té pércaktuara me vendim
té Késhillit t€¢ Ministrave.

Né nenin 17 propozohet té pércaktohet termi i infrastrukturés rinore. Infrastruktura
rinore propozohet t€ pérb&het nga pasurité e paluajtshme, proné€ publike, t€ destinuara
apo té véna né dispozicion pér aktivitete dhe veprimtari rinore.

Infrastruktura publike rinore propozohet t& jeté pasuri ¢ paluajtshme né pronési té
pushtetit gendror ose vendor, sipas juridiksionit t€ vendndodhjes territoriale té tyre,
té destinuara apo t€ véna né dispozicion pér aktivitete dhe veprimtari rinore.

Propozohet g€ pérgjegjés pér ndértimin, rind€rtimin, ruajtjen, mirémbajtjen dhe
shérbimet, si dhe krijimin e kushteve pér funksionimin normal t€ tyre t€ jené pronarét
apo administratorét e infrastrukturés.

Infrastruktura rinore ndértohet, rindértohet, pérshtatet dhe mirémbahet né funksion
dhe pér krijimin e kushteve pér ushtrimin e veprimtarive pér rinin€, né pérputhje me
standardin e hapésirave rinore té sigurta, pércaktuar n€ nenin 3, t&é kétij projektligji.

Ndértimi 1 infrastrukturés rinore propozohet t€ béhet né pérputhje me standardet dhe
kushtet teknike t€ miratuara nga ministria pérgjegjése pér infrastrukturén.

Pjesé e infrastrukturés rinore propozohet t€ jené dhe pasurité e luajtshme té€ destinuara
apo té véna né dispozicion pér aktivitete dhe veprimtari rinore.

N¢ rastin konkret mund t€ pérmendim bibliotekat, pajisjet informatike, pajisjet
sportive etj. t&€ destinuara apo t€ véna né dispozicion pér aktivitete dhe veprimtari
rinore.

Pronarét apo administratorét e mjediseve duhet t& garantojné rregullat teknike té
siguris€ dhe ato higjieno-sanitare, shéndetésore, t€ aksesueshme pér shfrytézimin dhe
frekuentimin e rregullt e normal t€ infrastrukturés rinore, n€ pérputhje me standardin
e hapésirave té sigurta.

Neni 18 propozon Krijimin e pé€rmbajtjes sé bazes té t&€ dhénave pér rininé né vend, si
edhe t€ mbéshtesé procesin e planifikimit, t&€ mbikéqyrjes, t&€ administrimit dhe té
vlerésimit té politikave rinore né nivel gendror dhe vendor.

Baza e t€ dhénave pér rininé propozohet t€ pérmbajé:
a) té dhénat par€sore qé kané té béjn€ me organizata rinore dhe pér té rinjté né
vend dhe né diasporé, Organizatén Kombétare Pérfagésuese Rinore,

politikat rinore kombétare, vendore dhe evropiane;

b) t€ dhénat dyté€sore g€ kané t€ bé&né me financimin e projekteve dhe té
veprimtarive rinore, studime, analiza, vleré€sime, vézhgime dhe vlerésime
té zbatimit t€ politikave rinore.

Institucioni pérgjegj€s pér rinin€ administron bazén e t€ dhénave q¢ ka té b&jé me té
rinjté, pérmbajtja e S€ cilés publikohet né portalin “Pér rininé€”, dhe realizon
ndérveprimin e pérmbajtjes sé€ tij me bazat e tjera t€ informacionit, sipas rregullave
té koordinimit té pércaktuara nga autoriteti rregullator koordinues.

N¢ nenin 19 parashikohet té ngarkohet Ké&shilli 1 Ministrave qé, brenda 9 muajve nga
hyrja né fuqi e kétij ligji, t€ miratojé aktet nénligjore né zbatim t& neneve 8, pika 3,
9, pika 3, 15, pika 3, dhe 16, pika 2, té kétij ligji.

VII. INSTITUCIONET DHE ORGANET E TJERA QE NGARKOHEN PER
ZBATIMIN E PROJEKTAKTIT

Pér zbatimin e kétij projektligji ngarkohet ministria pérgjegjése pér rining,
institucione t€ tjera gendrore dhe njésité e vetéqeverisjes vendore.

VII.MINISTRITE, INSTITUCIONET DHE SUBJEKTET E TJERA QE
KANE KONTRIBUAR NE HARTIMIN E PROJEKTAKTIT

Projektligji €shté hartuar nga Ministria e Arsimit, Sportit dhe Rinisé, me kontributin
e pérfagésuesve t€ ministrive t€ linjé€s dhe t€ Departamentit t& Administratés Publike,
pérfagésues té organizatave t€ ndryshme té€ shoqérisé civile, me mbéshtetjen dhe
asistencén e Fondit t&¢ Kombeve té Bashkuara pér Popullsi (UNFPA) dhe Olof Palme
International Center.

Gjat€ hartimit t€ projektligjit jan€ zhvilluar konsultime publike n€ 12 garget e vendit,
sipas pércaktimeve té ligjit nr.146/2014, “Pér njoftimin dhe konsultimin publik”.
Projektligji éshté publikuar né datén 15.11.2018 né éebsite-in e konsultimit publik
dhe nuk ka pasur komente.

Projektligji éshté publikuar né fagen zyrtare t€ Ministris€ s€ Arsimit, Sportit dhe
Rinisé, né datén 7.11.2018.

Ministria e Arsimit, Sportit dhe Rinis€, né datén 7.2.2019, e ka dérguar pér mendim
népérmjet sistemit e-aktet projektligjin “Pér rininé”, né t€ gjitha ministrité€ e linjés
dhe n€ Departamentin e Administratés Publike.

IX. RAPORTI | VLERESIMIT TE TE ARDHURAVE DHE
SHPENZIMEVE BUXHETORE

Projektligji parashikon burimet e financimit t€ politikave, programeve dhe
veprimtarive rinore duke theksuar kontributin e buxheteve vendore né kété drejtim
krahas planifikimeve e parashikimeve té buxhetit té shtetit. Njékohésisht parashikon

edhe burime t€ tjera t€ ligjshme financimi si t€ ardhurat e gjeneruara nga veprimtaria
e organizatave rinore, donacionet, sponsorizimet, programet evropiane etj. Né kuadér
té financimit, projektligji parashikon financimin dhe bashkéfinancimin e projekteve,
ményrat e financimit dhe zérat konkret€ té financimit. Népérmjet kritereve t&
propozuara synohet rritja e aktivizimit rinor dhe rritja e bashkéveprimit ndérmjet
organizatave rinore me q€llim bashkimin e njohurive dhe potencialeve si dhe krijimin
e sinergjive pér arritjen e qéllimeve té pérbashkéta. Kéto subjekte do t&€ mbéshteten
me financime nga buxheti i shtetit dhe buxhetet vendore. Projektligji parashikon edhe
krijimin e personave juridiké nga njésité e vetéqeverisjes vendore, té cilat mé pas
mund t€ marrin pjesé né thirrjet e hapura pér projektet rinore dhe aplikojné pér
mbéshtetje nga projektet kombétare e ndérkombétare.

Financimi 1 politikave, programeve e veprimtarive rinore, si dhe bashkéfinancimi 1
politikave, programeve, projekteve e veprimtarive rinore planifikohet e realizohet
népérmjet fondeve grant, me synim p&rmirésimin ¢ infrastrukturés rinore, financimin
pér ndértimin e objekteve pér rinin€, financimin e veprimtaris€¢ dhe projekteve té
organizatave rinore, financimin pér anétarésimin dhe pjesémarrjen né programe
ndérkombétare, financimin e studimeve, vézhgimeve dhe analizave, e té tjera, ku
pérfitues t& drejtpérdrejté jané té rinjté.

Kriteret dhe procedurat pér pérdorimin e fondit grant t€ dedikuar pér rininé nga
buxheti i shtetit pér politikat, programet dhe projektet rinore pércaktohet me vendim
té Késhillit t€¢ Ministrave.

Fondi 1 projekteve konkurruese pér zhvillimin dhe financimin e objekteve dhe té
infrastrukturés rinore shpérndahet mbi bazén e projekteve q€ paraqiten nga
organizmat e rrjetit rinor, sipas kritereve t€ pércaktuara né ligjin vjetor t& buxhetit.
Projektet e ndértimit apo t& rikonstruksionit t€ objekteve publike dhe té
infrastrukturés rinore paraqiten dhe miratohen mbi bazén e procedurave konkurruese
té pércaktuara me vendim té Késhillit t€ Ministrave.

Miratimi 1 kétij projektligji nuk mbart kosto t€ shtuara pér buxhetin e shtetit, pasi
parashikimet financiare, pér tri vitet e para 2019-2021 pér fondet me burim financimi
nga buxheti i shtetit jané mbajtur brenda tavaneve t€ miratuara me ligjin vjetor té
buxhetit nr.99/2018, “Pér buxhetin e vitit 2019

Pér fondet e parashikuara “Té pambuluara” jané parashikuar financime nga donatoré
t¢ mundshém OJF ose financime té njésive té vetéqeverisjes vendore, si dhe
financime t¢€ tjera t€ huaja g€ t€ ken€ mundési t€ investojné pér rining.

Né 000 leké
Financimi Viti1_ 2019 Viti 2_2020  Viti 3_2021
Total 868 000 1 066 000 1 250 000
Buxheti i shtetit 468 000 566 000 650 000

Té pambuluara 400 000 500 000 600 000

Kostoja e pérllogaritur né total e opsionit t€ preferuar me financim nga fondi grant i
buxhetit t€ shtetit, i dedikuar pér rininé si dhe buxhetet vendore, gjaté€ periudhés
3-vjecare, € menjéheré pas miratimit t& ligjit, jané fonde qé parashikohet t&€ prekin
rreth 500-550 mij€ t€ rinj pérfitues né t€ gjithé vendin nga mosha 15 deri 29 vjeg.

Grupet mé pérfituese jané detajuar, Si vijon:

e t& rinj t€ grupmoshés 15-19 vjec¢, qé aktualisht ndjekin arsimin ¢ mesém
publik dhe privat rreth 150 mijé;

e t& rinj t€ grupmoshés 19-23 vjec, q€ kryesisht jan€ né€ universitet si dhe
shkolla t€ tjera t€ larta, rreth 150 mij€ studenté g€ ndjekin tri ciklet e
studimeve né€ IAL-té publike dhe private;

e t¢€ rinjté e grupmoshés 24-29 vjec, qé€ jané t€ punésuar apo punékérkues,
rreth 200 mijé té rinj.

Kostot e parashikuara si t€ pambuluara jané parashikuar si mundési financimi apo
bashkéfinancimi nga donatoré, financim nga biznesi apo projekte té tjera
ndérkombétare.

Miratimi 1 ké&tij projektligji do t& sigurojé bazén ligjore pér njé model té ri t&
pérmirésimit t€ statusit shogéror dhe t€ pozités t€ t€ rinjve/rejave, si dhe krijimin e
kushteve pér adresimin e nevojave té té rinjve/rejave né t€ gjitha fushat qé pérbéjné
interes rinor. Ky opsion do té krijojé kushte pér zhvillimin dhe rritjen ¢ kapaciteteve
vetjake dhe shogérore, si dhe mbéshtetjen e té€ rinjve/rejave né organizime dhe
aktivizime sociale dhe €shté opsioni i vetém g€ do t€ mund&sojé arritjen e objektivave
té politikave ligjérisht.

KESHILLI I MINISTRAVE

